
INGLIZ TILINI BOSHQA 
SOHADAGILARGA OʻQITISHDA 

GRAMMATIK JIHATLAR

Ataboyeva Guliruxsor Baxtiyor qizi
Toshkent shahar Yangihayot tumani 356-sonli maktab o‘qituvchisi

Annotatsiya: Ingliz tilini boshqa soha mutaxassislariga o‘qitishda (ESP – English for Specific Purposes) quruq qoidalarni 
yodlatish emas, balki ularning kasbiy ehtiyojlariga bevosita moslashtirilgan amaliy va kontekstual yondashuvni qo‘llash 
lozim. Bu jarayon mutaxassislarning ish faoliyatini sezilarli darajada tezlashtiradi va osonlashtiradi. Mazkur maqolada 
chet tillarini o‘rganishning ajralmas qismi sifatida grammatikani o‘qitishda tegishli ko‘nikmalarni shakllantirish masalalari 
ko‘rib chiqiladi. Grammatikani o‘zlashtirish chet tillarini o‘qitishda muhim rol o‘ynaydi, chunki grammatik ko‘nikmalarning 
yetarli darajada shakllanmaganligi nafaqat tilning boshqa jihatlari bo‘yicha ko‘nikma va malakalarning, balki umuman 
kommunikativ kompetensiyaning shakllanishiga ham to‘sqinlik qiladi.

Kalit so‘zlar: Muloqot, kompetensiya, ingliz tili, asos, grammatika, til, o‘rganish, o‘zlashtirish, usul, ko‘nikma, o‘qitish.
Abstract: When teaching English to specialists in other fields (ESP – English for Specific Purposes), a practical and con-
textual approach should be applied instead of merely memorizing abstract rules. The learning process should be directly 
adapted to learners’ professional needs. This approach significantly accelerates and facilitates specialists’ professional 
activities. This article examines the issues of developing appropriate skills in teaching grammar as an integral component 
of foreign language learning. Mastering grammar plays a crucial role in foreign language instruction because an insuffi-
cient level of grammatical competence hinders the development not only of language skills and abilities in other areas of 
the language but also of communicative competence as a whole.

Key words: Communication, competence, English language, foundation, grammar, language, learning, acquisition, 
method, skill, teaching.
Аннотация: При обучении английскому языку специалистов других областей (ESP – English for Specific Purposes) 
следует использовать практический и контекстуальный подход, не ограничиваясь заучиванием сухих правил, а 
непосредственно адаптируя обучение к их профессиональным потребностям. Такой подход значительно ускоряет 
и облегчает профессиональную деятельность специалистов. В статье рассматриваются вопросы формирования 
соответствующих навыков при преподавании грамматики как неотъемлемой части изучения иностранного языка. 
Овладение грамматикой играет важную роль в обучении иностранному языку, поскольку недостаточный уровень 
сформированности грамматических навыков препятствует развитию не только языковых навыков и умений в 
других аспектах языка, но и коммуникативной компетенции в целом.

Ключевые слова: Коммуникация, компетенция, английский язык, основа, грамматика, язык, обучение, освоение, 
метод, навык, преподавание.

KIRISH
Ingliz tili grammatikasi, boshqa har qanday til grammatikasi singari, so‘zlarning tuzilishi va o‘zgarishi, 

iboralar turlari hamda gaplarning tuzilishini o‘rganadi. Boshqacha aytganda, grammatika savodli nutqni shakl-
lantirishda qo‘llaniladigan muayyan norma va qoidalar tizimidir. Grammatikaga oid nazariy bilimlar yordamida 
biz tilning tuzilishini o‘zlashtiramiz va nutqni to‘g‘ri qurish ko‘nikmalarini shakllantiramiz. “Kimdir grammatika 
qiyin emas va hech qanday noqulaylik tug‘dirmaydi, deb o‘ylashi mumkin. Biroq har qanday chet tilini o‘rganish 
jarayonida grammatika zarur asos bo‘lib, usiz chet tilidan to‘liq foydalanish va uni muloqot vositasi sifatida 
qo‘llash mumkin emas” [10]. 

Shu bilan birga, hozirgi kunda mavjud bo‘lgan ko‘plab o‘quv materiallari yordamida ingliz tili grammatikasini 
o‘qitishni qiziqarli va kognitiv jarayonga aylantirish mumkin. Masalan, ma’lum bir nutqiy vazifani bajarish yoki 
so‘rovni rad etish uchun o‘quvchi tegishli grammatik tuzilmani o‘zlashtirishi zarur. Shu ma’noda til tovushlar, 
so‘zlar va konstruksiyalar tizimidan iboratdir. Nutq esa fonetik, leksik va grammatik tizimlarning amaliy qo‘lla

nilishidir. Muloqot esa real kommunikativ vaziyatlarda til va nutq birliklaridan foydalanishni anglatadi. Boshqa 
soha mutaxassislarining til kompetensiyasiga oid ilmiy qarashlarda grammatikaning chet tilini o‘qitish jarayoni-
dagi o‘rni aniq ko‘rsatib berilgan: u butun o‘quv jarayonining asosi va poydevori hisoblanadi.

MAVZUGA OID ADABIYOTLAR SHARHI
Ingliz tili grammatikasini o‘rgatish jahon ilmiy hamjamiyatida XVI asrda Uilyam Bullokarning “Ingliz tili 

grammatikasi” risolasi bilan boshlangan. Dastlabki asarlarda ingliz tili grammatikasining tuzilishi va qonun-
lari lotin tili asosida izohlangan [11]. Shundan buyon ingliz tili grammatikasi yuzasidan turli fikrlar va bahs-
munozaralar ilgari surilib, ko‘plab kitoblar, risolalar hamda ilmiy asarlar yaratilgan. Yurtimizda I. Rasulqulov, 
J. Jalolov, M. G‘apporov, I. O‘tayeva, A. Isoqov, H. Mustafayeva, M. Choriyev kabi olimlar o‘z tadqiqotlarida 
ingliz tili grammatikasi va uni takomillashtirish masalalariga alohida e’tibor qaratganlar.

J. Jalolovning fikriga ko‘ra, “Nutqning grammatik mexanizmida grammatik harakatlar yetakchi o‘rin egal-
laydi” [12]. Nutqning grammatik jihatdan avtomatlashgan ko‘nikmalarini hosil qilish grammatik harakatni egallash 
deyiladi. Grammatik tayyor materialni o‘rganish deganda grammatik shakllarni eslab qolish tushuniladi. Ta’rif, 
qoida va tushunchalarni eslab qolish hamda ularni amalda qo‘llashning umumlashmasi o‘zlashtirish demakdir. 
T.K. Sattorovning ta’kidlashicha, “Grammatik hodisaning yasalishi, ma’nosi va qo‘llanilishi alohida-alohida 
grammatik birlik hisoblanadi” [13].

TADQIQOT METODOLOGIYASI
Tilni amaliy egallashda grammatikani bilish muhim ahamiyat kasb etadi. Til grammatikasi grammatik vosi-

talar yig‘indisidan iborat bo‘lib, ushbu vositalar yordamida so‘zlar, so‘z birikmalari va gaplar hosil qilinadi [14].
M. G‘apporov “Ingliz tili grammatikasi” nomli kitobida grammatika haqidagi umumiy ma’lumotlar, qonun-

qoidalar hamda ulardan amaliy foydalanish uchun misollarni o‘zbek tilidagi tarjimalari bilan keltirgan [15].

TAHLIL VA NATIJALAR
Grammatika ko‘nikmalarini o‘qitish bilan bog‘liq masalalarni ko‘rib chiqaylik. Metodik adabiyotlarda 

mahsuldor nutqda grammatik ko‘nikmalarni shakllantirishning quyidagi uch bosqichi ajratiladi: “tanishtirish va 
birlamchi mustahkamlash, o‘rgatish, qo‘llash” [3].

Birinchi bosqichning maqsadi turli kommunikativ vaziyatlarda ko‘nikmalarni keyinchalik shakllantirish 
uchun grammatik harakatning orientir asosini yaratishdan iborat. Bu bosqichda grammatik tuzilmaning ma’nosi, 
shakllanishi va qo‘llanilishini ochib berish, uni tushunish hamda birlamchi mustahkamlash ustidan nazoratni 
ta’minlash zarur. Samarali o‘zlashtirish uchun yangi grammatik material bilan tanishtirish ko‘pincha og‘zaki nutq 
yoki o‘qish orqali taqdim etilgan ta’limiy va nutqiy vaziyatlarda amalga oshiriladi. “Passiv grammatik minimum 
yozma nutqda eng ko‘p qo‘llaniladigan grammatik hodisalarni o‘z ichiga oladi, ularni o‘quvchilar eshitish va 
o‘qish orqali tushunishlari kerak. Passiv minimum hajmi faol minimum hajmidan kattaroq bo‘lishi mumkin” [5].

Grammatik minimum ham yakka, ham umumiy grammatik tushunchalarni o‘z ichiga oladi. Ular odatda 
boshlang‘ich, tayanch va umumiy o‘rta ta’lim muassasalari uchun chet tili o‘quv dasturlarida ro‘yxat shaklida 
beriladi. “Nutqning grammatik tomonini o‘qitish mazmunining tarkibiy qismi, birinchidan, chet tilining qo‘shim-
chalar, prefikslar va integral so‘z shakllari ko‘rinishidagi moddiy shakllarini, ikkinchidan, grammatik kategori-
yalarda (jins, son, kelishik va boshqalar) mujassamlangan grammatik shakllar haqidagi bilimlarni, ushbu shakl
larni hosil qilish va qo‘llash qoidalarini hamda uchinchidan, nutqni grammatik jihatdan shakllantirish harakatlarini 
(mahsuldor va retseptiv grammatik ko‘nikmalarni) o‘z ichiga oladi” [4]. Boshqa soha mutaxassislari uchun chet 
tilining keng grammatik tizimini to‘liq o‘zlashtirish real imkoniyatdan yiroqdir, chunki grammatik ko‘nikmalarni 
shakllantirish ko‘p vaqt va kuch talab qiladi. Shu sababli grammatik materialni tanlashda muayyan cheklovlarni 
belgilash zarur.

“Grammatik minimum – bu dastur tomonidan belgilangan chegaralar va uni o‘zlashtirish uchun mavjud 
real sharoitlar doirasida tilni muloqot vositasi sifatida qo‘llash uchun zarur va yetarli bo‘lgan, ma’lum tamoyillar 
asosida tanlangan grammatik tuzilmalar majmuasidir” [4].

Chet tilini o‘qitishda grammatik materialning faol va passiv minimumlari farqlanadi. Faol minimum nutq fao
liyatining barcha turlarida qo‘llaniladigan grammatik birliklarni, passiv minimum esa asosan o‘qish va tinglash 
jarayonida tanib olish uchun zarur bo‘lgan grammatik birliklarni qamrab oladi. Faol minimum nutq faoliyatining 
mahsuldor turlari uchun mutlaqo zarur bo‘lgan grammatik hodisalarni o‘z ichiga oladi. “Metodik adabiyotlarda 
mahsuldor nutqda grammatik ko‘nikmalarni shakllantirishning quyidagi uch bosqichi ajratiladi: tanishtirish va 
birlamchi mustahkamlash; o‘rgatish; qo‘llash” [7].

Yangi grammatik material bilan tanishtirish ko‘pincha og‘zaki nutq yoki o‘qish orqali berilgan ta’limiy va 
nutqiy vaziyatlarda amalga oshiriladi. Chet tilini o‘qitishning kommunikativ yo‘nalishi yangi grammatik tuzil-

maning funksional vazifasiga e’tibor qaratishni nazarda tutadi. Yangi grammatik hodisa bilan tanishtirishning 
ikki asosiy usuli mavjud: sof amaliy (leksik) va nazariy-amaliy (ongli grammatik) usullar.

Birinchi holda, boshqa soha mutaxassislari nutq namunalarida uchraydigan yangi grammatik hodisani 
kuzatish orqali uning ma’nosini kontekstdan anglaydilar va keyinchalik namunalarga taqlid qilish orqali gram-
matik harakatlarni o‘zlashtiradilar. Ushbu yondashuv odatda til o‘rganishning dastlabki bosqichlarida oddiy 
grammatik hodisalarni o‘zlashtirishda qo‘llaniladi. Biroq quyidagi sabablarga ko‘ra sof amaliy yondashuvni 
haddan tashqari qo‘llash tavsiya etilmaydi: “Barcha mutaxassislar uchun tuzilishi jihatidan murakkab grammatik 
hodisalarning shakllanish va qo‘llanilish mexanizmini mustaqil ravishda anglash qiyin; murakkab grammatik 
hodisalarni tushuntirish uchun juda ko‘p misollar talab etiladi, bu esa vaqt jihatidan samarasizdir” [8].

Grammatik materialni taqdim etishning ikkinchi – nazariy-amaliy usuli grammatik hodisaning shakllanishi 
va qo‘llanilishi bo‘yicha qisqa, tushunarli nazariy izoh berishni hamda uni ona tilidagi o‘xshash hodisalar bilan 
taqqoslashni nazarda tutadi. Mazkur usulning afzalliklari quyidagilardan iborat:
•	 grammatik hodisaning qo‘llanish doirasini chuqurroq tushunishga yordam beradi;
•	 ona tilining salbiy interferensiyasini kamaytiradi;
•	 grammatik ko‘nikmalarni ongli ravishda shakllantirish imkonini beradi;
•	 vaqtni tejaydi, chunki zarur misollar sonini kamaytiradi;
•	 grammatik materialni ijodiy va mustaqil qo‘llash imkoniyatini yaratadi.

Demak, tanishtirish bosqichi grammatik materialni taqdim etish va uni tushuntirishni o‘z ichiga oladi.

XULOSA
Chet tilini o‘rganish ushbu til grammatikasini o‘zlashtirmasdan mumkin emas. Shu sababli grammati-

kani o‘qitish boshlang‘ich bosqichdanoq yo‘lga qo‘yilishi lozim. Chet tili grammatikasini o‘zlashtirish hatto 
boshlang‘ich ta’lim bosqichida ham samarali amalga oshirilishi mumkin. Boshqa soha mutaxassislariga chet 
tilini o‘qitishning dastlabki bosqichida o‘qituvchining asosiy vazifalaridan biri ushbu fanni qiziqarli va sevimli 
mashg‘ulotga aylantirishdir. Yosh o‘quvchilar odatda hissiy va harakatchan bo‘ladilar, ularning diqqati esa ixti-
yorsiz va beqaror bo‘ladi. Shu sababli o‘quv jarayonida yosh xususiyatlarini hisobga olish muhimdir. Qoida 
tariqasida, yosh o‘quvchilar eng avvalo qiziqish uyg‘otadigan narsalarga e’tibor qaratadilar. Grammatikani o‘qi
tishning asosiy maqsadi boshqa soha mutaxassislarida gapirish, tinglash, o‘qish va yozish jarayonlarida zarur 
bo‘lgan grammatik ko‘nikmalarni rivojlantirishdan iborat.

Yuqorida ta’kidlanganidek, hozirgi kunda hech bir metod sof holda qo‘llanilmaydi. Grammatikani o‘qitish-
ning an’anaviy yondashuvlari va usullarini tahlil qilish shuni ko‘rsatadiki, har bir yondashuv chet tilini o‘rganish 
jarayonida o‘ziga xos o‘ringa ega. O‘qitishning dastlabki bosqichida yashirin (implicit) yondashuvdan, o‘rta va 
yuqori bosqichlarda esa ochiq (explicit) yondashuvdan foydalanish samaraliroq hisoblanadi. Shu bilan birga, 
qaysi yondashuv qo‘llanilishidan qat’i nazar, undagi metodlar talabalarning imkoniyatlari, grammatik material 
mazmuni, uning murakkablik darajasi hamda o‘qitish sharoitlarini hisobga olgan holda uyg‘unlashtirib qo‘lla
nilishi lozim. Bizning fikrimizcha, metodlarning navbatma-navbat va uyg‘un qo‘llanilishi talabalarning chet tilini 
o‘rganishga bo‘lgan motivatsiyasini oshiradi hamda o‘quv jarayonini yanada qiziqarli va samarali qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

